Кием. Алъяпкыч бизәү

(Технология дәресе. III сыйныф)

Набирә ГАЛИМОВА,

Чаллыдагы 29 нчы гимназиянең башлангыч сыйныф укытучысы
Максат: укучыларны кайбер кием төрләре белән таныштыру. 1–2 класста өйрәнгән тукыма hәм җеп белән эшләү техникасын, җөй төрләрен белү техникасын актуальләштерү.

Көтелгән нәтиҗә:

Предмет буенча күнекмәләр: аппликация төрләрен, җөйне, юлларын, тукымаларны аеру; бизәү өчен элмәкле җөй техникасын үзләштерү.
Метапредмет күнекмәләр:

Регулятив: үзэшчәнлекне планлаштыру, контроль, коррекция ясау.
Танып-белү: төп төшенчәләрне аңлау; аппликация төрләрен аеру, эшчәнлектә куллану; алгоритмга таянып мөстәкыйль рәвештә композиция төзү.
Коммуникатив: иптәшеңнең эшчәнлеген бәяләү, үзеңнеке белән чагыштыру; аралашканда инициатива белдерү; парлар hәм төркемнәрдә үзара аралашу.

Шәхси: ярдәмчеллек сыйфатлары булдыру, уңыш hәм авырлыкларның сәбәпләрен ачыклау.
Ресурслар hәм җиһазлау: Дәреслек (Н.В.Шипилова, Н.И.Роговцева, С.В.Анащенкова), «Җеп hәм тукымалар», 46–48 нче битләр; эш дәфтәрләре, «Алъяпкыч бизәү», 23 нче бит.
Демонстрацияләү hәм җиһазлау: элмәкле җөй, аппликация үрнәкләре, аппликация белән бизәлгән тукымалар, бизәлгән алъяпкыч, аппликация ясау этаплары белән карточкалар, бизәү өчен материаллар, инструментлар hәм җайланмалар (җепләр, энәләр, уймак, кайчы, булавкалар, карандаш, кәгазь).
Интернет ресурслар: http://ejka.ru – информация об аппликации; http://interesko.info – аппликация из ткани; http://www.rucodelnica.ru, http://pechwork.com – аппликация на одежде.
Дәрес барышы

	Дәрес этаплары
	Укытучы эшчәнлеге
	Укучы эшчәнлеге

	1.Уку эшчәнлеген мотивлаштыру
	Укучыларның дәрескә әзерлеген тикшерү
	Эш урынын тикшерәләр, дәрескә әзерләнәләр

	1. 
	– Дәресне бөек шагыйребез Г.Тукай шигыреннән өзек белән башлыйм:

«И сабыйлар, эшләгез сез
Иң мөкатдәс нәрсә эш,
Эш агачы hәрвакытта 

Бик юмарт китерер җимеш»
	Шигырьне тыңлау, фикер алышу

	2. 
	– Шигырьдә автор нәрсә әйтергә тели?
	– Эшегезне тырышып башкарсагыз, нәтиҗәсе яхшы булыр

	3. 
	– Сез дөрес әйттегез, укучылар. Дәрес дәвамында үз максатыгызга ирешерсез дип ышанып калам.
	

	2. Белемнәрне актуальләштерү.
Узган дәрестә алган белемнәрне искә төшерү
	– Узган дәрестә без ни белән шөгыльләндек ?
	– Без кулъяулык бизәдек.

	
	– Кулъяулыкны ничек бизибез?
	– Кулъяулыкны чигү җепләре белән бизәдек.

	
	– Чигүдә нинди җөй кулландык?
	– Без сабаксыман җөй кулландык.

	
	– Кулъяулыкны тагын ничек бизәп була?
	– Рәсемнәр ябыштырып бизәп була.

	3. Уку мәсьәләсе кую, чишү.

Аппликация төрләрен үзләштерү. Элмәкле җөй белән танышу. Алъяпкыч бизәү
	– Бүген дәрестә милли кием алъяпкычны аппликация белән бизәрбез. 
– Аппликация нәрсә ул?
	– Аппликация – кәгазьгә яки тукымага төрле төстәге кәгазь, күн яки тукыма кисәкләрен ябыштыру яки тегеп кую юлы белән орнаментлар, рәсемнәр ясау

	
	Аппликация белән бизәлгән әйберләр күрсәтә.
	

	
	– Нинди төр аппликацияләр була?
(Укучылар парларда эшлиләр.)
	Дәреслектәге аппликация төрләрен карыйлар, чагыштыралар, композиция эчтәлегенә, деталь формаларына, ясау ысулына карап аппликация төрләрен ачыклыйлар. 

Аппликация төрләре:

1) сурәт эчтәлеге буенча: предметлы, сюжетлы;

2) деталь формасы буенча: геометрик, геометрик булмаган;

3) детальләрне ясау ысулы буенча: ертык, өзек, кисек.

	
	(Укучылар төркемнәрдә эшлиләр.)
Укучыларга аппликация төрләренең рәсемнәре һәм аларның атамалары язылган альбом бите бирелә. Алар рәсем белән аның атамасын тоташтырырга тиеш
	Укучылар рәсем белән атамаларын тоташтыралар. Һәр төркемнән бер кеше чыгып укытучы әйткән аппликация төренә мисаллар китерә 

	
	Экранда аппликация төрләре күрсәтелә
	Укучылар алъяпкыч бизәү өчен кулланыла торганнарын сайлап ала 

	
	Карточкалар белән эш. Бирем. Карточкадагы биремнәрдән аппликация эшләү эзлеклелеген төзергә. 

(Укучылар парларда эшлиләр.)
	Укучылар аппликация эшләү эзлеклелеген билгелиләр.

Эшләрен дәреслекнең 47 битендәге җавап белән тикшерәләр

	
	Әзер бизәлгән алъяпкыч күрсәтә
	Алъяпкычның катлаулылыгын, аны әзерләү өчен күпме вакыт китүен билгелиләр.

Җөйләр белән таныш булмауларын билгелиләр

	
	– Бу – элмәкле җөй. (Схемада күрсәтә. Үрнәкләрне карарга тәкъдим итә. )
– Бу җөй кайсы очракта кулланыла?
	– Бу җөй материалның читләрен эшкәрткәндә кулланыла

	
	Җөйләр белән рәсемнәр күрсәтә
	Рәсемнәр буенча мөстәкыйль рәвештә җөй ясау планын төзиләр

	
	Укучыларның мөстәкыйль эшен оештыра, контрольдә тота, бергә эшли, ярдәм итә
	Тукыма кисәгендә җөй ясыйлар.

Өлге ясыйлар. Аппликация өчен детальләр ясыйлар. Аппликация өчен урын әзерлиләр. Эш дәфтәреннән шаблон әзерлиләр.

Тукымадан өлге кисәләр.

Төсле 7 деталь әзерлиләр, композиция ясыйлар.

Эш төрләре: булавка белән беркетү, эре генә атлатып типчеп кую, кырларын элмәкле җөй белән эшләү, типчегән җепне алу, сабагын тамбурлы җөй белән чигү

	4. Эшченлеккә рефлексия.
Максат hәм нәтиҗәнең туры килүен исбатлау 
	– Бүген без нәрсә өйрәндек?

– Аппликация ясау авыр булдымы? – Тагын нәрсәне аппликация белән бизәп була?
	Сорауларга җавап бирәләр

	
	– Бер-берегезнең эшенә бәя бирегез.

Бәяләү критерийлары: пөхтә, чиста, җөй төгәл эшләнгән, төсне дөрес сайлаган, оригиналь
	Бер-берсенең эшенә бәя бирәләр

	
	– Алъяпкычның бәясен исәпләгез
	Әйбернең (алъяпкычның) бәясен  исәплиләр

	
	– Укучылар, без бүген дәрескә куйган максатыбызга ирештекме?
	– Максатка ирештек.

– Эш агачының уңышлары булды.

	
	Эшләрегезне кая куярсыз?
	– Сатып була.
– Әти-әниләргә, әбиләргә бүләк итеп була.

– Истәлеккә калдырып була.
– Балалар бакчасына бүләк итәргә була

	
	Булдырдыгыз!
	


